
Sarajevo, 04.11.2024. godine

Sud Bosne i Hercegovine u Sarajevu, u apelacionom vijeću sastavljenom od sudija Mirsade Džindo, kao predsjednika vijeća, Zvjezdane Antonović i Redžiba Begića, kao članova vijeća, odlučujući o žalbi političke stranke Hrvatska demokrtska zajednica 1990, sa sjedištem u Mostaru, ul. Kneza Branimira 2. SPC Rondo, koju zastupa predsjednik stranke Ilija Cvitanović, izjavljenoj protiv Odluke Centralne izborne komisije Bosne i Hercegovine, broj: 05-1-07-5-2650/24 od 28.10.2024. godine, radi ponovnog brojanja glasačkih listića, u nejavnoj sjednici, održanoj dana 04.11.2024 godine, donio je 
R J E Š E N J E
Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine, broj i datum gornji ,odbijen je kao neosnovan zahtjev političke stranke Hrvatska demokratska zajednica 1990 za ponovno brojanje glasačkih listića na svim redovnim biračkim mjestima, biračkim mjestima 12 9A001, 129A002 mobilnih timova, kojem su pridružena biračka mjesta za glasanje u odsustvu 129A501, biračkom mjestu za glasanje nepotvrđenim listićima 129ANNN. biračkom mjestu za glasanje lično (129A000-129A002-50N, biračkom mjestu 129A003. 129A004, 129A005 i 129A006 u osnovnoj izbornoj jedinici Kreševo za nivo Općinsko/Gradsko vijeće .
Protiv navedene odluke žalbu je izjavila politička stranka Hrvatska demokratska stranka 1990 u kojoj navodi da su na prvim preliminarnim rezutatima evidentirana samo 4 glasačka listića od strane mobilnih timova, odsustva i DKP te čak i ako to uzmemo u obzir pojavljuje se višak od 17 glasačkih listića. Navodi da nakon zatvaranja biračkih mjesta i početka prebrojavanja glasova sa terena su dobili kontradiktorne podatke, gdje je svim listima skinut određeni broj glasova, a HDZ-u porastao, a kao dokaz šalje viber prepisku sa jednim od članova biračkog odbora. Navode da su sa drugog biračkog mjesta dobili informaciju da se pojavio manjak od 11 glasačkih listića, a radi se o biračkom mjestu 129A003, što sve upućuje na moguće manipulacije glasačkim listićima.Dalje ističu da im se javljao veliki broj ljudi sa pojedinih biračkih mjesta govoreći da je glasao za kandidate sa njihove liste. Navodi da je u skladu sa članom 62. stav 1. Pravilnika o provođenju izbora u BIH općinska/gradska vijeća izborna komisija dužna unijeti prve preliminrane rezutate za nivo OV/GV do 24.00h u JHS aplikaciju što nije učinjeno iako je članom 5.29a Izbornog zakona BiH utvrđeno da se rezultati objavljuju u 24.00h na dan izbora, a što nije učinjeno.
U odgovoru na žalbu Centralna izborna komisija je predložila da se žalba odbije kao neosnovana.

Nakon što je ispitalo osporenu odluku u granicama žalbenih razloga, vijeće Apelacionog odjeljena Suda Bosne i Hercegovine je zaključilo:

Žalba nije osnovana.

Iz stanja spisa I dokaza u istome proizlazi da nisu osnovani navodi žalitelja ,,da su na prvim preliminarnim rezutatima evidentirana samo 4 glasačka listića od strane mobilnih timova, odsustva i DKP te čak i ako to uzmemo u obzir pojavljuje se višak od 17 glasačkih listića...da nakon zatvaranja biračkih mjesta i početka prebrojavanja glasova sa terena su dobili kontradiktorne podatke, gdje je svim u istima skinut određeni broj glasova, a HDZ-u porastao, a kao dokaz šalje viber prepisku sa jednim od članova biračkog odbora...da su sa drugog biračkog mjesta dobili informaciju da se pojavio manjak od 11 glasačkih listića, a radi se o biračkom mjestu 129A003". Naime, navodi žalitelja su paušalni, iz razloga što svaka tvrdnja mora biti i dokazana, te da nije dovoljno da se samo iznesu sumnje u brojanje glasova. Podnosilac žalbe svoje navode zansniva na pretpostavkama. Pravilan je stav CIK BiH kada ne prihvata kao dokaz viber prepisku i navode da je velik broj ljudi glasao za kandidate sa njihove liste. Za dokazivanje činjenica koje opravdavaju ponovno brojanje glasačkih listića, Viber prepiska nije vjerodostojan dokaz za dokazivanje konkretne činjenice, za koju bi se izvršila provjera. U Glavnom centru za brojanje su se brojali glasački listići putem mobilnog tima, nepotvrđeni kovertirani glasački listići, teglasovi u odsustvu.
Neosnovani su i navodi podnosioca žalbe “da u skladu sa članom 62 stav 1. Pravilnika o provođenju izbora u BIH općinska/gradska izborna komisija dužna unijeti prve preliminrane rezulate za nivo OV/GV do 24.00h u J1IS aplikaciju što nije učinjeno”.Ovo iz razloga što je  u skladu sa članom 62. stav1. navedenog Pravilnika izborna komisija utvrđene izborne rezultate sa zelenih kopija dostavljenih sa redovnih biračkih mjesta unosi u J11S aplikaciju intenzivno do 24.00 sata. Nadalje, odredbom člana 63. istog Pravilnika propisano je da izborna komisija, po istom postupku iz člana 62. ovog Pravilnika, nastavlja sukcesivno unositi izborne rezultate u JI1S aplikaciju sa zelenih kopija za nivo vlasti iz člana 29. stav 1. tačka a) alineja 3) i 4) i tačka b) alineja 3) i 4) ovog Pravilnika, a najkasnije: a) do 11.00 sati narednog dana od dana održavanja izbora za lokalne izbore. Iz navedenog proizlazi da su navodi „da sve to budi osnovanu sumnju u manipulaciju sa glasačkim listićima'" neosnovani.
Neosnovani su i navodi „da je članom 5.29a Izbornog zakona BiH utvrđeno da se rezultati objavljuju u 24.00h na dan izbora, a što nije učinjeno" iz razloga što je žalitelj tumačenjem navedene odredbe izveo pogrešan zaključak. Naime, odredbom člana 5.29a Izbornog zakona BiH propisano je da Centralna izborna komisija BiH objavljuje preliminarne, nezvanične i nekompletne rezultate izbora za sve nivoe vlasti za koje se izbori održavaju, po sljedećem rasporedu:
a) prve rezultate u 24.00 sata na dan izbora,
b) dva puta u toku naredna 24 sata,
c) u narednih pet dana svaka 24 sata,
d) narednih dana svakih 48 sati, sve do objavljivanja konačnih, službenih i kompletnih rezultata izbora.
Kako žalitelj ničim nije dokazao svoju sumnju u (ne)regularnost izbornog procesa u izbornoj jedinici Kreševo to je prema shvatanju apelacionog vijeća pobijana odluka pravilna i zakonita , pa opstale žalbene razloge ovo vijeće nije ni cijenilo jer nisu od uticaja na donošenje drugačije odluke. .
Iz navedenih razloga apelaciono upravno vijeće Apelacionog odjeljenja Suda Bosne i Hercegovine,  nalazi da je pobijani zaključak Centralne izborne komisije Bosne i Hercegovine pravilan i zakonit a žalba neosnovana, pa je istu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ br. 19/02 do 74/10) valjalo odbit

Predsjednik vijeća              

       Sudija  

